
АҚШ-ТЫҢ РЕСМИ ӨКІЛІ ЕСІРТКІМЕН КҮРЕС ОРТАЛЫҒЫНЫҢ АШЫЛУ 
САЛТАНАТЫНА ҚАТЫСАДЫ 

 
Желтоқсанның 9-ында АҚШ Мемлекеттік хатшысының Халықаралық Есірткімен күрес жəне 
заңдылықты сақтау жөніндегі көмекшісі Дэвид Т. Джонсон Орталық Азия аймақтық ақпараттық 
үйлестіру орталығының (CARICC) ашылу салтанатына қатысу үшін Алматыға келеді. Ол сондай-
ақ, Ішкі істер академиясында болып, Ведомствоаралық Есірткімен күрес оқу орталығы жаңа 
ғимаратының ашылу салтанатына қатысады. Оқу орталығы алғаш рет 1998 жылдың желтоқсан 
айында жұмысын бастап, содан бері құқық қорғау мекемелері қызметкерлеріне есірткімен күрес 
бойынша тренингтер өткізумен айналысып келеді. Бұл орталықта Ішкі істер министрлігінің, 
Ұлттық қауіпсіздік комитетінің, Шекара күзеті қызметінің, Кедендік бақылау комитетінің жəне 
Экономикалық қылмыстар мен сыбайлас жемқорлыққа қарсы агенттіктің қызметкерлері білімдерін 
жетілдіреді.   
Биылғы жылдың басында оқу орталығы көбірек адамды қамту үшін басқа ғимаратқа қоныс 
аударған. Оқу орталығы ғимаратының бір жартысы Ішкі істер министрлігі академиясының өз 
қаржысына жəне Еурокомиссия қаржыландырып, БҰҰ Даму бағдарламасы (UNDP) жүзеге 
асырған Орталық Азиядағы Шекараны басқару (BOMCA) бағдарламасының көмегімен күрделі 
жөндеуден өткізілген.  Қазақстандағы АҚШ Елшілігінің Халықаралық есірткімен күрес жəне 
заңдылықты сақтау бөлімі оқу орталығына арнап құны 172.000 АҚШ доллары болатын 
жабдықтарды, жиһаз бен құрылыс материалдарын табыс етті.   
АҚШ Елшілігі, сондай-ақ, келесі жылы осы орталықта 14 студент пен мұғалімге арналған 
жатақхана ғимаратын жөндеуден өткізу үшін  БҰҰ-ның Есірткімен жəне қылмыспен күрес 
басқармасына  (UNODC) грант бөліп отыр.  
АҚШ Елшілігі халықаралық қылмыспен күрес саласындағы түрлі бағдарламаларды жүзеге 
асыруда Қазақстанның ішкі істер министрлігімен ынтымақтастық орнатқан. Елшілік ҚР ІІМ 
Есірткі бизнесімен күрес жəне есірткі айналымына тосқауыл қою комитетімен бірлесіп түрлі 
жобаларды жүзеге асырды, атап айтсақ, есірткіні табуға көмектесетін «Шеп-есірткі» ішкі тексеру-
өткізу пунктарын жабдықтауға, есірткімен күрес сарбаздарына тренингтер өткізуге, соның ішінде 
кинолог-мамандарды дайындауға атсалысты.    
АҚШ Мемлекеттік хатшысының көмекшісі Дэвид Джонсонмен қоса ашылу салтанатына Орталық 
Азиядағы Шекараны басқару (BOMCA) бағдарламасының Аға техникалық кеңесшісі Харди 
Ролинг пен Ішкі істер министрлігі академиясының басшысы Жан Кежетаев қатысады. Рəсімнен соң 
Мемлекеттік хатшының көмекшісі Дэвид Джонсон журналистердің сұрақтарына жауап береді.  
Ашылу салтанаты 9 желтоқсан, сəрсенбі күні, Алматыдағы Ведомствоаралық оқу 
орталығының ғимаратында сағат 16:00-де басталады.  
Оқу орталығының мекен-жайы: Алматы қаласы, Фурманов көшесі, 262-үй, Қажымұқан 
көшесінен жоғары.  
Қосымша ақпарат алу үшін АҚШ Елшілігі қоғаммен байланыс бөлімінің  8 (727) 250 48 62, 250 48 
14 телефондарына немесе елшіліктің Халықаралық есірткімен күрес жəне заңдылықты сақтау 
бөлімінің бағдарлама менеджері Раушан Қасымбековаға (8 777 220 45 90) хабарласуыңызды 
сұраймыз. 




